.

Тема. Татар халык әкияте “Өч кыз”

 Максат.
1.  Татар халык авыз иҗатының бер жанры булган- әкият жанры белән танышу.
2. Тема буенча белгәннәрне гомумиләштерү, ныгыту, системалаштыру.Укучыларда бәйләнешле сойләм үстерү, иҗади эш алымнары белән танышу.
3. Халык әкиятләрен укыганда, тыңлаганда укучыларның акылын, ихтыярын, хисләрен үстерү. Әти-әниләргә, туганнарга хөрмәт, ихтирам, ярату хисләрен тәрбияләү.
Көтелгән нәтиҗәләр:
· шәхес буларак УУЭ: татар халык авыз иҗатының бер  жанры-әкиятләр белән таныштыру, үзара дуслык, өлкәннәргә хөрмәт хисләре тәрбияләү,
· коммуникатив УУЭ: информация табу, иптәшләре белән бергә эшли белү, тикшерү, үз фикерен тулы әйтә белү
· регулятив (көйләгеч) УУЭ: әлегәчә белгән һәм белмәгән күнекмәләрне үзара бәйли белү,конфликтны һәм каршылыкларны чишү максатында ихтыяр көчен үстерү
· танып-белү УУЭ: табигать бербөтенлеген, бәйләнешләрен белү,танып-белү максатын билгеләү, әсәрдәге күтәрелгән проблеманы чишү, сорауларга тулы җавап бирә белү,предметара бәйләнешләрне куланып, кирәкле информация туплау,язучы тормыш юлы турында белемнәрен арттыру, шәхси батырлык үрнәген аңлауга ирешү, эзләнүле һәм иҗади характердагы проблемаларны чишү юлларын мөстәкыйль таба белү.
Җиһазлау: дәреслек, проектор, ноутбук, тематик презентация, карточкалар, мультфильм “Өч кыз”, “Туган тел”,конвертлар, туку станогы рәсеме, аудиоязма”Туган тел”
https://infourok.ru/prezentaciya-po-literaturnomu-chteniyu-na-tatarskom-yazike-tatar-halik-kiyate-ch-kiz-1716781.html презентация  “Өч кыз “

https://www.youtube.com/watch?v=aHULte2Dt3g  мультфильм “Өч кыз “
                                                   Дәрес барышы.
  1.Оештыру өлеше. Уңай психологик халәт тудыру.

    Исәнмесез, хөрмәтле коллегалар! Хәзер безнең уку дәресе. Дәресебезнең девизын тактада күрәсез.  “Мин бик теләп туган телемне өйрәнәм!”
   Әйдәгез, очрашуыбызны Г.Тукайның “Туган тел” җырына төзелгән мультфильм карау белән башлыйк.

(Мультфильм “Туган тел”)
 2.Артикуляцион гимнастика. Актуальләштерү.

Тизәйткеч.
Чәп-чәп-чәбәкәй,
        Кулларыбыз бәләкәй,
       Безнең Алсу бәләкәй,
      Ул акыллы, ул тәтәй.

    Тизәйткечтә бәләкәй Алсу нинди диеп әйтелгән?(акыллы). Акыллы- ул кешедә булган уңай сыйфат.
   Әйдәгез, хәзер “Менә нинди без!”  биремне үтибез. Төркемнәрдә кешенең  уңай сыйфатларын языгыз. Дәрес ахырында шушы язуларга игътибар итәрбез. 
(1-2 төркемдә эшләү) 

 Сез бу сүзләрне язганда нинди хисләр кичердегез? (горурлану,канәгатьләнү хисләре)

  3. Уку мәсьәләсен кую.
  * Борын-борын заманда яшәгән ди, булган ди, бик зирәк әби белән бабай, бик җитез кыз белән малай. Алар дөнья гизгәннәр, төрле маҗараларга очраганнар.
  *Борын-борын заманда яшәгән ди, булган ди кәҗә белән сарык.

    Коллегалар, без шушы җөмләләрне кайсы китапларда бик еш очратабыз әле?  Әйе, әкият китапларында очратабыз. Бүген без дә үзебезнең әкият китабын җыербыз.

    Бүгенге дәреснең темасын сез бирелгән хәрефләрдән сүзләр төзегәч белерсез:

 т р а т а    а х ы л к    к и ә т я е     ч ө    ы з к. Игътибар белән карагыз һәм монда нинди сүзләр яшеренгәнен әйтегез.(слайд №9)

    Әйе, бүгенге дәрестә без татар халкының “Өч кыз”дигән әкиятен укырбыз.

    Темасыннан чыгып, дәреснең максатларын  әйтегез.
4.Яңа материал.
Әкиятләр, әкиятләр,

    Сөйкемле һәм сихерле.

   Хыял дөньясына чума,

                   Сине сөйгән укучы. (слайд №2)

     Бу шигырь нәрсә турында?

(Әкиятләрнең тылсымлы булуы,аларны ярату турында. Әкиятләрне яраткан кеше хыяллана, хыялына ирешә.)

     Әйе, мин дә сезнең белән килешәм. Әкиятләр безне акыллы, шәфкатьле булырга, бер-береңә ярдәмләшергә, олыларны хөрмәт итәргә , хыялланырга өйрәтә.

Сүзлек өстендә эш. (слайд №11)

Буйга җиткәннәр — үсеп җиткәннәр.
Буй- сын-гәүдә.
Җиз — медь 
Игелек күр — рәхәт яшә (рәхәт тормыш ит, бәхетле бул).
Юаныч — утешение.
Ләгән – табак.

Ярминкә- Һәр елны уңыш җыеп алгач, бер үк вакытта, билгеле бер урында халык сәүдә иткән; ярмарка 
Киндер –өйдә киндердән тукылган тукыма. (слайд №12)

   Киндер сугу. Элек тастымаллар, чаршаулар хәзерге кебек базарларда, кибетләрдә сатылмаганнар. Киндер  үсемлеге(конопля)  басуда  үстерелгән. Аның сабагыннан сүс алганнар. Шул сүстән җеп ясаганнар. аннан бизәкләп сөлгеләр, ашъяулыклар,тукымалар тукыганнар.Киндер тукымалардан күлмәкләр,ыштаннар,эшләпәләр теккәннәр.Хәзер дә әбиләребезнең сандыкларында аларның әниләре,әбиләре суккан сөлгеләр,ашъяулыклар кадерләп саклана әле. 

   Рәсем- туку станогы (безнең әбиләр тукыманы шундый станокта тукыганнар)

Дәреслек буенча эш. 

  Хәзер әкиятне игътибар белән тыңлагыз. (Әкият укытучы тарафыннан укыла.) 
 “Өч кыз” әкияте нинди төргә керә? ни өчен? сорауларына җавап бирергә тиеш буласыз.  (тылсымлы элементлы тормыш- көнкүреш әкияте)     (слайдлар №6, №7)
Ни өчен? Тагы нинди төрле әкиятләр беләсез?
5. Яңа теманы ныгыту.

Текстан чагыштырулар  табыгыз. Ни өчен шундый  чагыштырулар кулланылган? 

“Өч  кыз” әкиятенең мультфильмын карау. Караганнан соң төркемнәрдә бирелгән сорауларга җавап  бирү сорала.

Биремнәр: 1 төркем - төп геройлар.  2 төркем- әкиятнең темасы.
1 төркем - Кайсы геройның сүзләре бигрәк мөһим? Шул сүзләрне дөрес интонация белән укырга. 2 төркем- Кызларның әйткән сүзләрен тиешле интонация белән укырга.
   Әкиятне рольләргә бүлеп уку. Ничә геройның сүзләрен укырсыз? (4- ана, олы кыз, уртанчы кыз, тиен. Кече кызның сүзләре юк. Автор сүзләре.)
   Ә сезгә кайсы кыз ошады соң? Ни өчен?Кайсы кыз әнисенә игелекле булган ? (слайд №19) Кече кыз игелекле булганы өчен ничек бүләкләнә? Шул юлларны дәреслектән табып укып күрсәтегез.
   Ә безнең  укучылар  әниләренә карата игелеклеме икән  соң,? аларга булышалармы?
            Ял минуты.
Безнең укучылар инде хәзер зурлар,
Күп эшли аларның куллар.

Алар  идән дә юалар,

Алар керләр дә уалар,

Гөлләргә дә су сибәләр.

Менә шундый уңган алар,

Менә шундый булган алар!

Менә нинди уңган ярдәмчеләр икән безнең  укучылар!

Сайланма уку.
Иллюстрацияләр күрсәтелә (Слайдлар № 16-17)
Слайдларда күрсәтелгән рәсемнәр әкияттәге кайсы җөмләләргә туры килә?

1 төркем- 1 баганадагы рәсемнәр

1 төркем- 2 баганадагы рәсемнәр

Әйдәгез, әкияттәге кызлар турында сөйләшик әле.
Төркемнәрдә чагыштыру таблицасын тутыру.
                                              1төркем.  Чагыштыру таблицасы.
	
	 Олы кыз,  уртанчы  кыз

	Нинди булганнар?
	

	Аналары авырып киткәндә  алар нишләгән? 
	

	Алар  анага булыштымы7
	

	Тиеннең кызларга мөнәсәбәте.
	

	Кызлар  нәрсәгә әверелгән?
	


                                               2төркем.  Чагыштыру таблицасы.
	
	                Кече кыз

	Нинди булган?
	

	Анасы авырып киткәндә.ул нишләгән? 
	

	Ул анага булыштымы?
	

	Тиеннең кызга мөнәсәбәте.
	


Әкият  буенча өчәр тест сорауларын төркемнәр бер-берсенә хәзерләү һәм арарга җавап бирү. 

Әкиятне кабат укып, төркемнәрдә әкиятнең планын төзү.

Дәресне йомгаклау.
Бирелгән мәкальләрнең кайсысын әкиятнең исеме итеп була?(слайд №24)

Аталар сүзе - акылның үзе.

Балага иң куәтле кеше - ата.

*Олыласаң олыны, олыларлар үзеңне .

   Коллегалар, без әкияткә эзлекле рәвештә анализ ясадык.Инде  тикшеренү продуктыбыз - әкият китапларны  җыю.

 Рефлексив өлеше.
    Бүгенге дәрестә нәрсәләр эшләдек? Нәтиҗәбез килеп чыктымы, куелган максатларыбызга ирештекме?Дәрес сезгә ошадымы? Туган телебезне яратыйк, хөрмәт итик, саклыйк!

 Әгәр дә әкияттәге кызларны очратсак, нәрсә әйтер идек? 
Дәрес башында “Менә нинди без!”дип аталган бирем үтәгән идек. Үзегезнең язган уңай сыйфатларыгызны укып китегез. Менә барлык кеше дә  әти-әниләргә шундый карашлы булырга тиеш.
   Сезгә Р.Вәлиеваның “Бәйрәм иртәсендә”дигән шигыреннән өзек укыйсы килә.(слайд №21)

       Миңа гомер биргән өчен,

      Кадерләп үстергән өчен,

                                                            Назлы карашлары өчен,

      Пешергән ашлары өчен,

      Йөрәк җылылары өчен,

          Шәфкатьле куллары өчен,

        Барсы,барсы,барсы өчен

Рәхмәт сиңа, әнием.

Өй эше.
Алсу төстәге  конверттагы бирем иҗади: кызлар әниләренә мәрхәмәтле булуларын теләп, ничек әкиятне үзгәртер идегез?

Сары төстәге конверттагы бирем җиңелрәк: тиен исеменнән әкиятне сөйләү яки рольгә бүлеп уку

Яшел төстәге конверттагы бирем: әниләр турында шигырь яки җыр өйрәнергә.
Дәресебезне «Туган тел”җырының беренче куплеты  белән тәмамлыйбыз.
(«Туган тел”минусовка)
 Игътибарыгыз, дәрестә катнашкан өчен бик зур рәхмәт!
